
   Шăпам санран тартать пулсассăн,

Сукмак шырамăп сан патна.

Куççуль тăкса сывламăп ассăн,

Хĕрӳллĕн асăнмăп ятна.



Ан тив, чуна çурса янратăр

Алри гитара ян та ян!

Сан чĕнĕвне çĕнсе хуплатăр —

Ĕнерхи кун килмест паян.



Шăпам санран тартать пулсассăн,

Ман хамăн çул, эс ан кулян.

Кĕрлет гитара çирĕп саслăн:

Ĕнерхи кун килмест паян.



Шăпам санран тартать пулсассăн,

Сукмак шырамăп сан патна.

Куççуль тăкса сывламăп ассăн,

Хĕрӳллĕн асăнмăп ятна.

  